МҰНАЙ ӨНІМДЕРІН САТЫП АЛУҒА 
БЕРІЛЕТІН ӨТІНІМДЕРДІ (сұрауларды) 

ҚАБЫЛДАУ РЕГЛАМЕНТІ 

1. Жалпы ережелер 

Осы Мұнай өнімдерін сатып алуға берілетін өтінімдерді (сұрауларды) қабылдау регламенті (бұдан әрі – Регламент) «ПетроҚазақстан Ойл Продактс» ЖШС-ның (бұдан әрі - Серіктестік) мұнай өнімдерін әлеуетті сатып алушылардан Өтінімдерді (сұрауларды) қабылдау тәртібі мен талаптарын, сатып алушыларға қойылатын біліктілік талаптарын, сондай-ақ Қазақстан Республикасының ішкі нарығына мұнай өнімдерін сатып алу-сату шарттарын жасау тәртібін белгілейді. 

1.1. Осы Регламенттің мақсаты: 

( мұнай өнімдерін сатып алуға берілетін өтінімдерді (сұрауларды) жолдау, қабылдау процестерін реттеу;  

( мұнай өнімдерін әлеуетті сатып алушыларға арналған біліктілік талаптарын белгілеу; 

( Қазақстан Республикасының қолданыстағы заңнамасының бұзушылықтарын алдын алу болып табылады; 

1.2. Осы Регламент:

 ( «Мұнай өнiмдерiнiң жекелеген түрлерiн өндiрудi және олардың айналымын мемлекеттік реттеу туралы» Қазақстан Республикасы Заңының (бұдан әрі - Заң) талаптарын;  

( Қазақстан Республикасы Кәсіпкерлік Кодексінің талаптарын;  

( «Сауда қызметін реттеу туралы» Қазақстан Республикасы Заңының талаптарын;  
( Серіктестік Жарғысының талаптарын;  

( Серіктестіктің басқа да актілерінің талаптарын ескере отырып, әзірленген.  

1.3. Мұнай өнімдері деп сатылатын бензин мен дизель отыны түсініледі. 

2. Мұнай өнімдерін сатып алуға берілетін өтінімдерді (сұрауларды) 

қабылдау тәртібі 

2.1. Серіктестік өзі шығаратын мұнай өнімдерін сатады.  

2.2. Мұнай өнімдерін сату кезінде келесі принциптер сақталады:  

- қолданыстағы заңнамаға сәйкес барлық контрагенттер үшін шарт жасасудың бірдей қолжетімділігі мен тең (кемсітпеушілік) шарттары;  

- барлық контрагенттер үшін бірыңғай баға белгілеу тәртібі; 
- қызметтің ашықтығы; 

- Заң талаптарын сақтау талабы сақталады. 

2.3. Сатып алушылар мұнай өнімдерін сатып алу үшін беретін өтінімдерін (сұрауларын) (бұдан әрі – Өтінім (Сұрау)) жеткізу базисін (ИНКОТЕРМС 2020), ағымдағы жеткізу кезеңін, жөнелтілетін станцияларының атауларын, жеткізілетін (тағайындалған) станцияларының атауларын, жеткізу өңірлерін, тасымалдау түрі мен сатып алу мақсатын, сонымен қатар, мұнай өнімдерінің номенклатурасы мен көлемін көрсетіп,  oilproducts@petrokazakhstan.com электронды мекенжайына жолдаулары қажет. 

2.4. Өтінімдерді (сұрауларды) қабылдау күндері мен уақыты туралы хабарландыру Серіктестіктің сайтында жарияланады (pkop.petrokazakhstan.kz).    

2.5. Серіктестік мұнай өнімдерін ішкі нарықта сатқан кезде Заң талаптарын орындау үшін, сондай-ақ әлеуметтік шиеленісті жағдайдың орын алуын болдырмау және үздіксіз жеткізуді қамтамасыз ету үшін Қазақстан Республикасының атқарушы органдары тағайындайтын Сатып алушылар (бұдан әрі – Операторлар) ҚР Энергетика министрлігі бекітетін Жеткізу жоспарлары негізінде шұғыл түрде қанағаттандырылады (осы санаттағы сатып алушылардан мұнай өнімдерін сатып алуға берілетін өтінімдер (сұраулар) талап етілмейді). 

1) Ауыл шаруашылығы тауарларын өндірушілер Заңның 24-бабында белгіленген шарттарда және тәртіпте қанағаттандырылады.  

2.6. Өтінім (сұрау) жіберу және сатып алу-сату шарттарын жасасу шарт тараптарының Сатудың жалпы стандартты шарттарын сөзсіз қабылдауы мен оларға бағынуын білдіреді.  

2.7. Мұнай өнімдерін сатып алу-сату шарттарын  (бұдан әрі – Шарттар) Серіктестік мұнай өнімдерін жеткізудің экономикалық және технологиялық мүмкіндігі болған жағдайда, оның ішінде мұнай өнімдерін өндіру көлемдеріне, жөнелтулердің мерзімділігі мен бірқалыптылығын сақтау қажеттігіне байланысты және мұнай өнімдерін жөнелтудің шығынсыздығы мен жөнелту үшін логистикалық жағдайлардың болуын ескере отырып, осы Регламенттің 3-бөлімінде қарастырылған біліктілік талаптарына сәйкес келетін әлеуетті сатып алушылармен жасасады.   

2.8. Шарттарда жеткізу базисі, мұнай өнімдерінің саны мен ассортименті, жеткізу мен төлеу мерзімдері, мұнай өнімдерін тасымалдау талаптары қарастырылады. Мұнай өнімдерін сатып алу-сату мәмілелерінің барлық басқа талаптары Серіктестіктің ресми сайтында орналастырылатын Сатудың жалпы стандартты шарттарына бағынады. 

2.9. Жеткізу мүмкіндігі мұнай өнімдерін өндіру көлеміне, жөнелтулердің мерзімділігі мен бірқалыптылығын сақтау қажеттігіне және қалыптасатын логистикалық мүмкіндіктер мен өзге шарттарға байланысты болады. Мұнай өнімдерін  жөнелту мерзімділігін сақтау мұнай өнімдерін сақтайтын резервуарлардың толып қалмауы үшін, тиісінше өндірістің тоқтамауы үшін қажет.  

3. Әлеуетті сатып алушыларға қойылатын талаптар 

3.1. Тіркеуге тұрған және осы Регламентпен белгіленген талаптарға сәйкес келетініне тексеруден өткен кез келген заңды тұлға немесе жеке кәсіпкер Серіктестіктің сатып алушысы бола алады. 

3.2. Шарттар келесі біліктілік талаптарына сәйкес келетін контрагенттермен тең және кемсітушіліксіз талаптармен жасалады: 

· сатып алушы – заңды тұлғалар қолданылатын заң нормаларына сәйкес белгіленген тәртіпте заңды тұлға ретінде тіркелген болуы керек; 

· сатып алушы – жеке тұлғалар қолданылатын заң нормаларына сәйкес жеке кәсіпкер ретінде тіркелген болуы керек; 

· сатып алушы – заңды және жеке тұлғалар жекелеген қызмет түрлерімен айналысатын салық төлеуші ретінде тіркеу есебінде тұруы қажет (мұнай өнімдерін: бензин, дизель отынын сататын жағдайда); 

· сатып алушылардың заңды мекенжайлары E-GOV порталындағы және Салық төлеушінің кабинеті жүйесіндегі мекенжайларымен толық сәйкес болуы керек; 

· банкроттыққа ұшырау қауіпіне байланысты сотта қаралып жатқан істері болмауы керек;  
егер Сатып алушы Қазақстан Республикасының резиденті болса, ол банкрот деп тану туралы сот шешімі бар тұлғалардың және банкрот деп тану процедурасы аяқталған тұлғалардың тізімінде болмауы керек (Веб ресурс: http://kgd.gov.kz/ru/content/spiski-nesostoyatelnyh-dolzhnikov-0).. 

егер Сатып алушы Қазақстан Республикасының резиденті болса, ол жұмыс істемейтін және жалған кәсіпорын деп танылған тұлғалардың тізімінде болмауы керек (Веб ресурс: http://kgd.gov.kz/ru/content/spisok-nalogoplatelshchikov-priznannyh-bezdeystvuyushchimi және http://kgd.gov.kz/ru/content/spisok-nalogoplatelshchikov-snyatyh-s-registracionnogo- ucheta-v- 

HYPERLINK "http://kgd.gov.kz/ru/content/spisok-nalogoplatelshchikov-snyatyh-s-registracionnogo-ucheta-v-kachestve-platelshchikov-1" \hkachestve-platelshchikov-1)    

3.3. Серіктестікпен Шарт жасасу үшін Сатып алушыдан келесі құжаттар сұралады:  

- «Мұнай өнiмдерiнiң жекелеген түрлерiн өндiрудi және олардың айналымын мемлекеттік реттеу туралы» ҚР Заңының 21-бабының талаптарына сәйкес мұнай жеткізуші мұнай өнімдерін көтерме сауда арқылы жеткізушілерге және (немесе) мұнай өнімдерін бөлшек сауда арқылы сатушыларға ғана мұнай өнімдерін көтерме сауда арқылы сатуға құқылы. 

Бұл жерде, көтерме сауда арқылы сатушылар (жеткізушілер) мұнай өнімдерін көтерме сауда арқылы сататын сатушылардың (жеткізушілердің) тізіліміне енгізілген болуы керек. 

Мұндай жағдайда, заңды тұлға немесе жеке кәсіпкер нысанындағы сатып алушы Қазақстан Республикасының Энергетика министрлігінің порталында орналастырылған көтерме сауда арқылы сатушылардың тізілімінен алынған және ұйымның (ЖШС немесе ЖК) мөрімен куәландырылған үзінді-көшірмесін ұсынуы қажет.  

- «Мұнай өнiмдерiнiң жекелеген түрлерiн өндiрудi және олардың айналымын мемлекеттік реттеу туралы» ҚР Заңының 21 бабының талаптарына сәйкес мұнай өнімдерін өндірушілер мен мұнай жеткізушілер жыл сайын 1 наурыз бен 31 мамыр аралығында және 1 шілде мен 30 қыркүйек аралығында бағаларына мемлекеттік реттеу белгіленетін мұнай өнімдерінің көлемін мұнай өнімдерін жеткізу жоспарына сәйкес стационарлық автожанармай құю станцияларына (бұдан әрі – АЖҚС) жеткізуге міндетті.  

Осыған байланысты, сатып алушылар өз меншігінде немесе жалға алынған/қосалқы жалға алынған АЖҚС-ның бар екендігін куәландыратын құжаттардың көшірмелерін қоса тіркеулері қажет. Ол мемлекеттік қызметтер көрсетілетін EGOV.KZ порталынан мүлікке тіркелген құқықтар (ауыртпалықтар) туралы мәліметтермен немесе ҚР ҚМ МКК Электрондық шот-фактуралардың ақпараттық жүйесінен алынатын үзінді-көшірмемен расталады (үзінді-көшірмесі ЖШС-ның немесе ЖК-ның мөрімен куәландырылуы керек) немесе әрбір АЖҚС бойынша нақты орналасқан жері көрсетілген Жалға алу/қосалқы жалға алу шартының көшірмелерін ұсыну арқылы расталады.  

Ескерту: жоғарыда көрсетілген құжаттарды ұсынбау мұнай өнімдерін сатып алуға берілген өтінімдерді (сұрауларды) қанағаттандырудан бас тарту үшін негіз болып табылмайды. 

Шарт жасасу үшін заңды тұлғаларға қажетті құжаттар тізбесі: 

( E-GOV порталынан алынатын заңды тұлғаның тіркелгені туралы анықтама (ағымдағы күнге); 

( компания басшысының жеке куәлігі немесе төлқұжаты;  

( ҚҚС бойынша есепке қою туралы куәлігі (бар болса); 

( ЖШС басшысын тағайындау туралы бұйрық пен шешім;  

( банк деректемелері көрсетілген Банк анықтамасы;  

( ЖШС-ның байланыс телефондары, электрондық мекенжайы; 

( заңды тұлғаның нақты мекенжайы, егер ол заңды мекенжайынан басқа жерде болса;  

( «Салық төлеушінің кабинеті» жүйесінен алынған «САЛЫҚ ТӨЛЕУШІНІҢ ТІРКЕУ ДЕРЕКТЕРІ» нысаны. 

( Түпкілікті тұтынушыларды санамағанда, жекелеген қызмет түрлері бойынша (салық салуға байланысты) салық салу объектілерінің есебінде тұратынының растамасы. 

( Сатып алушының виртуалды жеткізу қоймасының/қоймасының сәйкестендіргіші, Сатып алушының виртуалды жеткізу қоймасының/қоймасының атауы;  

Мұнай өнімдерін сатып алу-сату шартын жасасу үшін жеке кәсіпкерлерге қажетті құжаттар тізбесі:  

( жеке кәсіпкердің куәлігі; 

( Жеке кәсіпкердің жеке куәлігі немесе төлқұжаты;

 ( ҚҚС бойынша есепке қою туралы куәлігі (бар болса);  

 ( Банкте шотының бар екенін растайтын Банк анықтамасы;  

( Жеке кәсіпкердің байланыс телефондары, электрондық мекенжайы;  

( «Салық төлеушінің кабинеті» жүйесінен алынған «САЛЫҚ ТӨЛЕУШІНІҢ ТІРКЕУ ДЕРЕКТЕРІ» нысаны.  

( Түпкілікті тұтынушыларды санамағанда, жекелеген қызмет түрлері бойынша (салық салуға байланысты) салық салу объектілерінің есебінде тұратынының растамасы.  
( Сатып алушының виртуалды жеткізу қоймасының/қоймасының сәйкестендіргіші, Сатып алушының виртуалды жеткізу қоймасының/қоймасының атауы;   



